
śrī viṣṇuṣaṭpadī stōtraṃ 
 

avinaya-mapanaya! viṣṇō! 

damaya! manaḥ śamaya! viṣaya-mṛga-tṛṣṇām । 
bhūta-dayāṃ vistāraya!  

tāraya! saṃsāra-sāgarataḥ ॥         1 
 

divya-dhunī makarandē 

parimaḻa paribhōga sachchidā-nandē । 
śrīpati padāra-vindē  

bhava bhaya khēda-chchidē vandē ॥         2 
 

satyapi bhēdā-pagamē  

nātha! tavāhaṃ na mama-kīnastvam । 
sāmudrō hi taraṃgaḥ  

kvachana samudrō na tāraṃgaḥ ॥        3 
 

uddhṛta-naga! nagabhi-danuja! 

danuja-kulā-mitra! mitra-śaśi-dṛṣṭē! । 
dṛṣṭē bhavati prabhavati 

na bhavati kiṃ bhava-tiraskāraḥ? ॥        4 
 

matsyādibhi ravatāraiḥ 

avatā-ravatā'vatā sadā vasudhām । 
paramēśvara! paripālyō  

bhavatā bhava tāpa bhītō'ham ॥         5 
 

dāmōdara! guṇa-mandira! 

sundara vada-nāra-vinda, gōvinda । 
bhava-jaladhi mathana mandara! 

paramaṃ darama-panaya! tvaṃ mē ॥        6 

nārāyaṇa! karuṇāmaya! 

śaraṇaṃ karavāṇi tāvakau charaṇau । 
iti ṣaṭpadī madīyē  

vadana-sarōjē sadā vasatu ॥         7 

 
 
 
 
 

॥ iti śrīmad śankarāchārya bhagavataḥ kṛtau 
 viṣṇuṣaṭpadī stōtraṃ saṃpūrṇam ॥ 

 


